
Dum en Europo vaskoj kaj bretonoj same kiel 
dekoj da aliaj etnoj - absolute prave - bata- 
las por akiri politikan aŭtonomecon aŭ suve- 
renecon, en norda kaj suda Ameriko temas pri 
unuavica protekto de la etnaj lingvoj kaj kul- 
turoj, sen neglekti la socialajn kaj ekono- 
miajn aspektojn.
En diversaj ŝtatoj eklezioj bonfaris, sed ja 
ekzistas aro da negativegaj ekzemploj: Ni pu- 
blicas ci-foje la lastan parton pri la ”kris- 
tana” sklavigado de paragvajaj indianoj. 
Ci-apude vidatas kunlaboranto de la redakcio 
de la revuo ”CHICHAM", de la ŝŭaroj en Ekva- 
doro. Krom la lastatempe reformita kaj nun 
sufice bonfartiga agado de salesanaj misiis- 
toj aktivas en Ekvadoro ankaŭ la agentoj de 
la Somera Instituto de Lingvistiko, filio de 
la Wycliffe-Biblio-Tradukistoj, celanta asi- 
miladon de la indianoj ...

Jen unu el la malmultaj po- 
zitivaj momentoj de la kun- 
veno de la ASOCIO INTERNACIA 
POR LA DEFENDO DE LA MINACA- 
TAJ LINGVOJ KAJ KULTUROJ: 
Yvo Peeters (Flandrio) pre- 
legas pri "La Eŭropaj Insti- 
tucioj rigarde al la postu- 
loj de la etnaj kaj lingvaj 
minoritatoj”• (Apud Peeters 
sidas, maldekstre en la fo- 
to, Marcel Texier, la mal- 
nova kaj rea generala sekre- 
tario, kaj dekstre, Joan 
Triadŭ, la prezidinto.) La 
resto de la kunveno apenaŭ 
valoris Ĉeeston. (pajoĵ lo/11

Cetere, tiu ci numero enhavas jenon:
- KONCIZAĴOJN el Budylin, Venecio, Pau, Parizo kaj Strasburgo (paĝo 2)

- DEMANDON PRI EVENTUALA PLATDIĈA EKKONSCIO PRI PROPRA ETNECO (paĝo 7)
- RAPORTON pri espereble senrevena ekskurso de UEA (paĝoj 8+9)

- PRI KELTOJ KAJ AINOJ (paĝoj 13 + 14)
- Eventuale ne senbazan suspekton pri SUDTIROLO (p. 15)

- MENCIOJN PRI GERMANLINGVAJ BELGOJ (p. 18), PRI EUSKEROLOGOJ (p. 19) KAJ 
WI I KB L (p. 20). ĉn sufiĉota.?



KONCIZE EL......
BUDYSlN. Kiel informas "Domovina”, la integriga organizo de ĉiuj sorabaj 

kulturaj asocioj, la nombro de lernejoj instruantaj per la sora- 
ba respektive proponantaj kursojn pri tiu ĉi okcident-slava lingvo timige 
malkreskas 1 Kiam mortis la unua ŝtatprezidento de Germana Demo- 
kratia Respubliko, Wilhelm Pieck, en 1960, ankoraŭ funke iis 121 tiaj lerne- 
jojj en 1£7^ restis almenaŭA9o, en 1975 nur 7o, kaj la nombro falis en ĉi 
tiu jaro ĝis 60. Tiu ĉi onigo certe indikas ke la soraba etno perdadas sian 
identecon malgraŭ la - almenaŭ ŝajnaj - klopodoj de la GDR-registaro modele 
protekti kaj subteni "sian" etnan minoritaton. Cu havas sencon ankoraŭ nun 
mencii la nombron de loo.ooo soraboj? Espereble ankoraŭ versajnas la duono! 
Soraba pastro deklaris en BudjJin (germane: Bautzen) ke tiu pri-soraba poli- 
tiko estas nura propaganda afiŝo: La komunista reĝimo penas kompensi la ri- 
fuzon de etna memdecido per aktivigo de folkloro. Tiu pastro jugas ke la 
reĝimuloj ankoraŭ ne pardonis al la soraboj ties simpation por Aleksandro 
Dubĉek kaj lia "socialismo kun homaj trajtoj". - EĈ la "Domovina"-ofieialu- 
loj ne kasas sian malkontenton pri la fortranĉo radikala de la radioprogra- 
mo sorablingva: En 19^8 ekzistas kompleta sorablingva radioprogramo, en la 
jaro 197^ audeblis ankoraŭ kvin horoj da sorabaj eroj, kaj nun vegetas pro- 
gramo de du horoj kaj duona!
VENECIO. Dum aperis la unua volumo de ^amatiko^de^la^Veneta^Lingvo (tra- 

dukita al la itala), fare de Ia""^eneta”FxloIoĝxa*’ŜoĉIeto”rVia On- 
so Partecipazio, 1, LIDO DI VENEZIA, Italio), dum la 2-a numero de la revuo 
"etnie" (junio 1980) laŭdas tiun libron kiel "iniciaton de altega kultura 
valoro", la reprezentantoj de tiu sama Veneta Filologia Societo baraktas 
kontraŭ iuj obskuraj principoj de la Asocio Internacia por la Defendo de la 
Minacataj Lingvoj kaj Kulturoj (AIDMLK): La veneta delegaci-estro Franko 
Roketa submetis al la AIDMLK-kunveno en Bailleui rezoluci-projekton kies en- 
havo esenca estis jena: konstato pri la senefikeco de la Regiona Statuto, 
akuzo pri la malrespektado de la veneta etno-identeco kaj postulo de instru- 
ado pri kaj per la veneta lingvo sur ĉiuj edukaj niveloj; simile kiel dum 
la kunsido du-taga de la Federacia Konsilantaro de AIDMLK, pasint-decembre 
en Turin/Torino, ankaŭ nun en Bailleui oni rifuzegis eĉ nur diskuti pri la 
enhavo de tiu rezoluci-projekto ĈAR NE DECAS REZOLUCII PRI UNU SOLA ETNO 
DE CERTA ŜTATO, SE^NE SAMTEMPE ONI FARAS TIAJN TEKSTOJN PRI ĈIUJ ALIAJ !!! 
Kiun sencon havas ĝenerale akuzi iun registaron pro miso? Necesas tre de- 
tala prezento de konkreta kazo por ĝin povi sekvi surloke!
PAU. En tiu ĉi departamenta ĉefurbo (Atlantikaj Pireneoj) oni malfermis 

komence de 1980 la unuan infanvartejon okcitanlingvan. Tiu ci "Calan- 
dreta" laboras laŭ la Freinet-metodo kaj klopodas planti en la infanojn 
fortikajn radikojn de la okcitana kulturo. La infanoj frekventantaj tiun 
infanvartejon estas inter 2- kaj 6-jaraj. Meze de septembro 1980 oni planis 
malfermi duan "Calandreta"-n en Biziers.
PARIZO. Per cirkulero n-ro 1.619 de la lo-a de aŭgusto 1979, la franca mi- 

nistro pri trafiko komunikis al la departementestroj kaj aliaj al- 
taj funkciuloj ke ne estas permeseble skribi la lok-nomon sur la apud-so- 
seaj tabuloj krom en la franca ankaŭ en la respektiva regiona lingvo. Minis- 
tro Joel Ie Theule tiel argumentis bazante sin sur la Internacia Konvencio 
pri Strattrafikaj Signoj, de Vieno. Tamen, tiu konvencio allasas enskribon 
en unu aŭ du naciaj lingvoj. Evidente, Francio batalas kontraŭ la agnosko 
de bretona, vaska, okcitana kaj kvar pliaj NACIOJ interne de la franca ŝta- 
to. Tiu lukto ne povas nuligi la fakton ke la kataluna, germana, nederlanda 
kaj itala estas naciaj lingvoj ...
STRASBURGO. "Cercle Reni Schickele / Reni Schickele-Kreis" (31, rue Oberlin, 

F-67000 Strasbourg) eldonas stencilitan pres-bultenon kies ar- 
tikoletoj estas franc- kaj germanlingvaj kaj ... interesaj. Spertu mem!

SUARAJ INDIANOJ EN 
EKVADORO KAJ
ILIA FEDERACIO
En la suda parto de la 
amazonia regiono de Ekva- 
doro granda praloganta 
grupo organizigis en fe- 
deracio, kiu dum la lastaj 
15 jaroj kreskis kaj kvan- 
te kaj kvalite» Temas pri 
ŝŭaroj ("Jivaros" laŭ la 
kastililingva diskrimina» 
cia nomo kiun uzas blan- 
kuloj kaj koloniigantoj en 
tiu regiono).
Ŝŭaraj indianoj loĝas la 
sudan orienton de ekvadora 
Amazonio» Kune kun siaj 
najbaroj, la asŭaroj lo- 
ĝantaj en teritorio inter 
Ekvadoro kaj Peruo, kaj 
kun hŭambizoj kaj agŭaru» 
noj loĝantaj en Peruo, ili 
konsistigas la lingvan fa» 
milion nomatan, fare de 
antropologiistoj kaj ling» 
vistoj, "Jlvaro"•
La nuna ekzisto de pralo- 
ĝanto-federacio ne estas 
hazarda aŭ senrilata al 
longa luktotradicio. Ŝŭaroj

Ŝŭaro indikas la teritorion kiu apartenis 
al lia popolo antaŭ ol alvenis la blankaj 
koloniistoj» (Foto: Mtlnzel, "pogrom" 74/75)

ekhavis unuajn kontaktojn kun hispanoj en 155o-a.
De tiu momento la kontaktohistorio estis markata per sinsekvo de ribeloj 
kaj atakoj far la indianoj kontraŭ ĉiu klopodo okupi la landon, kie ili vi» 
vis kaj vivas» Dum longa periodo kontaktoj inter ŝŭaroj kaj la anda regiono 
restis minimumaj kaj ĝis la dua duono de la pasinta jarcento ne komenciĝis 
vera okupado kaj koloniigado de la sŭara lando»
Enpenetro de koloniigantoj el la anda regiono de Ekvadoro kuniris kaj post- 
iris Io fondon de religiaj misiejoj salesanaj kaj franciskanaj ekde la las» 
taj jaroj de la pasinta jarcento. Dum jardekoj, ĝis la 3o-aj jaroj, ili ne 
sukcesis trarompi la aktivan kaj malaktivan reziston de ŝŭaroj.iĝis fama la 
diro de la misia episkopo, monsinjoro Komin, kiu, en 1922-a post 28 jaroj 
de misia agado fare de salesanoj, respondis al informpeto de la papo Bene- 
dikto 15-a pri la stato de la misio inter ŝŭaroj: "Sankta moŝto, ŝajnas ke 
ni akvumas velkintan foston."
Kelkajn jarojn post ci tiu fama respondo oni enkondukis en la misiejon la 
sistemon de "enloĝa lernejo" (tio estas: lernejo kun internulejo). Ci tiu 
estis la decida ilo por venki la ŝŭaran reziston.
En salesana publikaĵo de la jaro 1969-a oni povas legi: "Oni ne scias kion 
pli admiri: cu la sindonemon, la paciencon kaj la sinten»taktikon de la he- 
roldoj de Kristo, ĉu la doloran disigon de la etaj indiĝenoj de siaj enra- 
dikiĝintaj moroj, de la arbaro»ĉarmo kaj, pleje, de sia absoluta kaj neper» 
fortebla libereco. Tamen vere ili alformiĝadis je tiu nova vivo, kiu devas 
igi ilin kleraj kaj valoraj uloj pere de studado de la vera religio, de

literaturo, de scienco, de profesiaj kaj agrikulturaj labormetodoj kaj de 
cio kio generas la homan personecon."
La periodo kun pleja disvastiĝo de enloĝaj lernejoj estis tiu de la 5o-aj 
kaj 6o-aj jaroj. En enloĝaj lernejoj en tiuj jaroj oni ec malpermesis la 
uzadon de la gepatra lingvo inter la ŝuaraj infanoj. La infano kiu estis 
malkovrita dum parolo en la ŝŭara, devis submetiĝi en kelkaj enloĝaj ler- 
nejoj je publika puno celanta ridindigi lin antaŭ liaj kamaradoj.
Sed jam komence de la 6o-aj jaroj oni ekhavis grandajn ŝanĝiĝojn en la mi- 
sia medio. Kelkaj misiistoj komprenis ke la problemo de la ŝuaraj teroj es- 
tas pli kaj pli serioza pro plia enpenetro en la ŝŭaran landen de ĉiam pli 
multnombraj grupoj da kamparanoj kaj malriĉaj bienetestroj el la anda re- 
giono. La plej klarvidaj misiistoj komprenis ke jam venis la tempo por 
"krei” lokajn gvidantojn inter la ŝŭaroj kiuj estis lernintaj en la enlo- 
ĝaj lernejoj.
Komence de la 6o-aj jaroj en la provinco Morona-Santjago (Amazonio ekvado- 
ra) vivis proksimume 22.ooo ŝŭaroj.
Dum septembro 1961-a oni realigis unuan kurson por ŝŭaraj gvidantoj, aran- 
ĝitan de la salesana misiejojn Sukua. Tiu-okaze oni prilaboris statutmo- 
delon por ŝŭaraj "centroj". Ĉi tiuj centroj estis loĝlokoj okupataj de fa- 
milioj, kiuj pro iu kialo estis forlasintaj la tradician loĝmanieron, laŭ 
kiu ekzistis nur disaj unuopaj loĝejoj, en kiuj vivis du aŭ pli da fami- 
lioj. Nun tiuj familioj estis formintaj kernojn de relative apudaj loĝejoj 
kiuj foje konsistigis veran vilaĝon.
La unua asocio de "centroj" estis tiu de Sukua, en la valo de la rivero 
Upanoj flankrivero de la Santjago-rivero. Ĉi tiun unuan asocion sekvis al- 
iaj, ciuj pli-malpli proksimaj je salesanaj misiejoj en Limoni, Mendez* 
Bomboiza, Ĉigŭaza, Sevilja, Jaŭpi. La asocioj de "centroj" estis laŭleĝe 
agnoskitaj fare de la ekvadora registaro kaj en januaro 1964-a 52 lokaj de- 
legitoj (tiom estis la "centroj") kunvenis en Sukua kaj decidis fondi la 
Provincan Federacion de Ŝŭaraj Centroj. La unua elektita prezidanto estis 
Migel Tankamaŝ (Miguel Tankamash), ŝŭara gvidanto reelektita prezidanto de 
la Federacio antaŭ du jaroj, kiu sendube konsiderindas "historia" gvidanto 
de la federacio kaj iusence de ĉiuj ŝŭaroj. Nun ekzistas 154 centroj aliĝ- 
intaj al 15 asocioj kun entute pli ol 2o.ooo membroj.
Kiam oni organizas ŝŭaran centron, surbaze de famili-aro loĝanta en la sa- 
ma loko, tiu centro pere de la Federacio petas la Ministerion pri Socia 
Bonfarto en Kito pri aprobo de la propra statuto. En ĉiu centro oni elektas 
unu urbestron, unu vic-urbestron, unu sekretarion kaj du respondeculojn pri 
komunumaj aferoj. La asocioj de centroj elektas unu prezidanton, unu sekre- 
tarion, unu kasiston kaj unu skabenon. La postenoj en la Federacio, kiu 
kunigas ĉiujn asociojn, estas: prezidanto, vic-prezidanto, estraranoj pri 
grundo kaj koloniigo, edukado, kooperativoj, iloj por socia komunikado kaj 
sano. Oni elektas ankaŭ plurajn skabenojn inter kiuj kelkaj estas ne-ŝŭaroj 
kaj du estas salesanaj misistoj.
La Federacio laboris kun atentindaj rezultoj en pluraj kampoj.
Ekde 1968-a oni starigis radian dissendilon, kiu estas esenca por la ideo- 
logia kaj socia agado de la Federacio en amazonia regiono aparte malfacila 
rilate komunikadon, ĉar ec riveroj ne estas utiligeblaj por boatado. Komen- 
ce la dissendilo funkciis per potenco de 1 kiloŭato. Nun ĝi disponas pri du 
dissendiloj kun potenco de po 5 kiloŭatoj. Ekde•la komenco ŝŭaroj utiligis 
la radiostacion starigitan en Sukua por dissendi mesaĝojn, diversspecajn 
anoncojn kun socia enhavo, kiuj parte anstataŭigis la tradician sistemon de 
informado bazitan sur vizitoj postulantaj longajn vojaĝojn.
La Federacio mem estas loko por politikaj debatoj, kiuj iusence estas tra- 
diciaj inter ŝŭaroj, kiuj estas ekstreme diplomatia popolo kiu alte taksas 



Junaj ŝŭaraj indianoj
(Foto: Rofibach, "pogrom" 74/75)

parolon kaj taŭgan politi- 
kan uzon de gi*
En la jaro 1969-a la kolo- 
niigantoj en la regiono 
Sukua bruligis la sidejon 
de la Federacio, sed la 
radia dissendilo jam estis 
en alia sidejo kaj gi plu- 
dissendis. Post malmultaj 
horoj Sukua estis ĉirkaŭ- 
ita fare de centoj da armi 
taj Suaroj kiuj montris 
sian politikan organizecon 
kaj sian volon pluiri laŭ 
la vojo de la defendo de 
sia lando.
En 1973“® 1® Federacia Ra- 
dio estis ekuzita por reto 
de Radiaj Lernejoj kiuj 
estis oficiale agnoskitaj 
sekve de interkonsento kun 
la Eduk-Ministerio.
En 1972-a ĉiuj ŝŭaraj lernantoj en misiaj lernejoj, en ŝtataj lernejoj kaj 
en la lernejoj de "Summer Institute of Linguistica" (Somera Instituto de 
Lingvistiko) kaj de la evangeliaj misiistoj estis 3.28o. En 1975-a estis 
4.242 ŝŭaraj lernantoj el kiuj 47 % (2.o23) estis jam lernantoj de la Ra- 
diaj Lernejoj. Nun la Radiaj Lernejoj ampleksas la klasojn de la l-a ĝis 
la 6-a de la baz-lernejo kaj baldaŭ ili okupiĝos ankaŭ pri mezgrada lerne- 
jo kaj pri gimnazio. Preskaŭ ?oo ŝŭaraj instruistoj laboras en la "centroj" 
kiel "tele-helpantoj"• Ilia tasko estas kompletigo, per klarigoj, rekta 
helpo kaj lernometodoj por apliki kaj efektivigi la edukprogramojn preti- 
gitajn kaj dissendatajn el Sukua fare de teamo de ŝŭaraj instruistoj.
La edukado estas dulingva kaj dukultura. En Sukua laboras pluraj teĥnikis- 
toj kaj instruistoj. Rilate la teĥnikan flankon la Federacio ricevis hel- 
pon de fremdaj volontuloj, sed laŭgrade ŝuaroj estas ekprenantaj la tutan 
kontrolon de la radio ankaŭ rilate teĥnikon.

La ĉefa problemo, ĉiukaze, restas tiu de la kultivebla grundo. La Federa- 
cio antaŭmetis al si kiel prioritatan celon la legan agnoskon de la grundo 
okupata kaj utiligata fare de sŭaroj. En ekvadora Amazonio kompetentas la 
Instituto Ekvadora por Agrara Reformo kaj Koloniigo (IERAK). La gvidantoj 
de la Federacio elektis la vojon de kolektiva deklaro pri proprieto de te- 
ro, kaj tio estis, kompreneble, politika decido. Eksterlandaj volontuloj 
pretigis la topografiajn mapojn de preskaŭ ĉiuj lokoj okupataj fare de in- 
dianoj. Dum la lo-a generala asembleo de la Federacio, en januaro 1973-a, 
oni decidis:
"l-e Plukonservi la areon kiun nun ŝŭaroj posedas kaj ne efektivigi la 

diserigon de tiu areo;
2- e Postuli ĉe IERAK transdonon de propriet-atestoj al ŝŭaraj centroj

en formo kolektiva;
3- e Postuli ce IERAK asignon de grund-areo al la Federacio kiel rezervo

por ties programoj kaj kiel nova koloniigo-regiono;
4- e Postuli ĉesigon de koloniigo-projektoj ... en la regiono nun okupata

fare de ŝŭaroj."
(La lasta punkto rilatas al koloniigo-projektoj pristuditaj sur geografiaj 
mapoj en Kito, kiuj tute malatentis la ĉeeston de indianoj en la elektitaj 
areoj I)
La rezultoj de la politiko de la Federacio estas jam evidentaj: En la jaro 



1975-a» 35 centroj disponis jam pri lega akcepto de la propra proprieto sur 
difinitaj areoj de entute 95»7©4 hektaroj. Aliaj 35 centroj estis atendan- 
taj siajn kolektivajn proprieto-atestojn. Meznombre oni lege atestis la 
proprieton de 77»3o hektaroj por ĉiu familio.
En la sektoro de la publika sano la Federacio aktivis kaj aktivas per la 
helpo de volontuloj kaj monaĥinej. Infana mort-ofteco malpliigis kaj ĝene- 
rale sŭaroj multe plinombrigas.
Ekzistas aliaj agad-programoj tre gravaj kiel ekzemple la "civitana regis- 
trado", kies celo estas unuecigi la suarajn nomojn. Efektive aŭ pro nescio 
aŭ pro malbonvolo de la oficistoj de la regiona civitana registro la nomoj 
estis skribitaj en la plej malsamaj manieroj kun malbonaj sekvoj en leĝaj 
aferoj. La Federacio prilaboris oficialan liston de ŝŭaraj nomoj por regu- 
ligi la situacion kaj eviti leĝajn "miskomprenojn" kiuj jam malfavoris la 
indianojn. Suaraj nomoj nun konsistas el okcidenta ("kristana") nomo plus 
ŝŭara nomo, kutime tiu de la patro aŭ de la avo, kiu nun ekprenas la funk- 
cion de familia nomo.
La Federacio jam aperigis multajn libretojn en la ŝŭara kaj en la kastilia 
por uzado en la Radiaj Lernejoj. Oni aperigas ankaŭ gazeton ne periodan, 
informan kaj dulingvan, kiu estas iu inform-organo de la Federacio, ŝia 
nomo estas "Chicham" (prononcu: cicam, t.e. "vorto, novajo"). Ekzistas an- 
kaŭ Centro de Dokumentado, Esploro kaj Publikaĵoj, "Mundo Shuar", kies si- 
dejo estas en Sukua. Gi jam aperigis pli ol 5o librojn en sep serioj kies 
titoloj estas: Remalkovro de nia mondo, Esploroj pri ŝanĝiĝanta mondo, Me- 
tiista laboro, Lingvaj helpiloj, Etnohistorio, Mitologio, Kantoj. Ĉi tiuj 
kolektoj jam liveras grandan amason da informoj pri la tradicia kulturo 
kaj pri la nuna situacio de sŭaroj. Pri neniu alia amazonia indiana grupo 
ekzistas hodiaŭ tiom da informoj.
La membroj de la Federacio pagas tre malgrandan monatan kotizon, egalvalo- 
ran je 5o (dolar-)cendoj.
Ekvadora instanco, la "Fundaci6n Ecuadoriana de Desarrollo" (Ekvadora Evo- 
lu-Fondaĵo), finance kontribuis dum pluraj etapoj de la organiziĝo de la 
Federacio. Ankaŭ la FRG-a organizajo "Deutsche Nelthungerhilfe" (Germana 
Helpo kontraŭ la Tutmonda Malsato) finance helpis. La salesana misio daŭre 
kontribuis por ekonomie pluvivigi la Federacion per ciuspeca helpo. Aliaj 
organizaĵoj subtenis per volontuloj, maŝinoj kaj mono. La organizaĵo "Ad- 
veniat" donis elektran generatoron; itala organizaĵo donis maŝinojn gor se- 
gejo, kiu nun iĝis la "Industria Maderera Oriental Shuar" (Orienta ŝuara 
Ligno-Industrio).
Sendube sŭaroj estis kaj estas ankoraŭ nun tre diplomatiaj pri la rilatoj 
kiujn ili tenas kun privataj instancoj kaj kun la ekvadora registaro. Dum 
la lastaj jaroj, por teni la gravajn kontaktojn en pli efika maniero, la 
Federacio malfermis oficejon en Kito kie laboras reprezentanto de la Fede- 
racio mem.
Unu el la fundamentaj punktoj de la agado de la Federacio estis la laŭgrada 
forigo de la bildo de la malgranda submetiĝanta indiano, la "jivarito" 
(ŝŭareto), pri kiu siatempe parolis misiistoj. Oni anstataŭigis tiun bil- 
don per bildo de moderna sŭaro kiu estas parte la rezulto de agado celanta 
identec-rekonstruon.
Maljunaj blankaj koloniigantoj diris al mi antaŭ iom da tempo: "Ni ne plu 
rekonas ĉi tiujn ŝŭaretojn. Iam ili deziris labori por ni, nun ili ne plu 
deziras."

Maoriejo Njere (Maurizio Guerre), 
Universitato de Campinas
Tradukis: Renato Korseti

